
[88] De eo. Si viro aliqua bona fuerint concessa in eo possidet ille qui hoc. 
 
Si viro aliqua bona fuerint concessa, in eo possidet ille, qui hoc deduxerit in 
fiscacionem cum fiscacionibus tribus diebus et tribus noctibus. Insuper in eo debet 
comedere et bibere, similiter et dormire cum fiscacione. Deinde debet [k. 115] coram 
iudicio pronuncciare diebus tribus vicibus semper ad duas ebdomadas et ad quartum 
iudicium iudex sibi pacem desuper formare debet, et sibi appropare per sentenciam 
scabinorum. Et tunc bene potest vendere cum scitu hominum proborum. Si autem 
aliquid ultra suum debitum et de hoc superfuerit, hoc illi debet reddere, cuius fuit 
hereditas. Sed si defecerit, extunc agat ulterius. 

